
ARCHA UNSIMON QURTINING TARQALISHI, ZARARI, BIOEKOLOGIYASI VA 

FENOLOGIYASI 
 

Annotatsiya. Ushbu maqolada Respublikamiz iqlim sharoitida turli maqsadlarda ekib parvarishlanayotgan virgin 

archalariga zarar keltirayotgan unsimon qurtlarning tarqalishi, zarari, bioekologiyasi, fenologiyasi va monitoring natijalari 

bo‘yicha ilmiy tadqiqotlar bayon etilgan.  
Kalit so‘zlar. Virgin archa, unsimon qurt, tarqalish, zarar, monitoring, fenologiya, bioekologiya. 

 

Аннотация. В данной статье изложены научные исследования по распространению, вредоносности, 
биоэкологии, фенологии и результатам мониторинга мучнистых червецов, наносящих ущерб виргинским 

можжевельникам, выращиваемым и культивируемым в климатических условиях нашей Республики в различных 

целях. 

Ключевые слова. Виргинский можжевельник, мучнистый червец, распространение, вред, мониторинг, 
фенология, биоэкология. 

 

Abstract. This article presents scientific research on the distribution, harmfulness, bioecology, phenology, and 

monitoring results of mealybugs that damage virgin junipers grown and cultivated for various purposes under the climatic 
conditions of our Republic. 

Yashil hududlarda parvarishlanayotgan daraxtzorlar havoni 

sovitishning yagona vositasi bo‘lib xizmat qiladi. Fotosintez 
jarayonida bir gektar yashil hududdagi daraxtzorlar 200 nafar 

odamning nafas olishiga yetarli bo‘lgan kislorodni ishlab chiqarish 

quvvatiga ega. Shu bilan bir vaqtda, bir soat davomida 8 kg gacha 

karbon kislotasi yemiriladi. Boshqacha aytganda, shaharlarda bir nafar 
aholi soniga 50 m2 yashil ekinzorlar havoning oqilona tarkibini 

ta’minlab beradi. Daraxt barglari o‘ziga xos issiqlikni yutish 

xususiyatlariga ega. Turli daraxtlarning barglari o‘zidan har xil 

darajada issiqlik nuri va quyosh spektrini yutishi, qaytarishi va o‘zidan 
o‘tkazishi mumkin. Masalan: yosh emanzor quyosh radiatsiyasining – 

96,8%, qarag‘ayzor – 96%, archa, terak va emanlar aralash o‘rmon esa 

– 97-98% nurlarni ushlab qoladi. Daraxtlarning termo himoyalash 

funksiyasi shu bilan belgilanadi. Daraxt va butalar havoning namlik 
darajasini oshirib, inson salomatligini yaxshilanishiga yordam beradi. 

Havo namligining 15% ga oshishi, haroratning 3,50 C gacha 

pasayishini ta’minlaydi. 

Respublikamiz sharoitida turli maqsadlarda ekib 

parvarishlanayotgan virgin archalariga zarar keltirayotgan bir 

qancha tur unsimon qurtlar mavjud. Ularning zarari yildan - 

yilga oshib borishi kuzatilmoqda. 

Yer yuzida unsimon qurtlarning taxminan 270 turkumi mavjud 
bo‘lib, 2200 ta turni o‘z ichiga oladi. Yevropada 330 ta turdan 

ko‘prog‘i aniqlangan. Bular tropik va subtropik o‘lkalarda tarqalgan, 

lekin yetarli iqlim sharoiti bo‘lganda boshqa mintaqalarda ham 

uchrashi aniqlangan. Unsimon qurtlar - koksidlar (Teng qanotlilar) – 
Homoptera turkumining koksidlar - Coccinea kenja turkumiga 

mansub. Igna bargli daraxtlarga 3 ta oilaga mansub turlari zarar 

keltirishi mumkin: qalqondorlar (Diaspididae), soxta qalqondorlar 

(Coccidae) va unsimon qurtlar (Pseudococcidae). Eng ko‘p ma’lum 

bo‘lgan unsimon qurtlar Rizoekus (Rhizoecus) va Geokokkus 
(Geococcus) turkumini tashkil qiladi. Unsimon qurtlarning ko‘pchilik 

lichinkalari yerning ustki qismidagi o‘simliklar bilan, ba’zi birlari 

po‘stloq qatlamlarida va barglarning ustki qismlari bilan oziqlanadi. 

Unsimon qurtlarning hayot faoliyati bahorda o‘simliklar tanasida shira 
oqimi yurishi bilan boshlanadi. Qishlovdan chiqqan lichinkalar tez 

o‘sa boshlaydi va ko‘p vaqt o‘tmay tulaydi. Yetuk zot davrida 

qishlovchi unsimon qurtlar erta bahorda, qisman oziqlangandan so‘ng, 

tuxum qo‘yishga kirishadi. Unsimon qurtlar, qalqondor va soxta 
qalqondorlarga nisbatan serharakat. Ularning lichinka va urg‘ochi 

zotlari oziqlanish, tuxum qo‘yish va qishlash davrida serharakat 

bo‘ladi. 

Archa unsimon qurti - (Planococcus vovae Nas.). 
Shimolda, Shimoliy G‘arbning asosiy hududlarida va uzoq 

Sharq hududining shimoliy tumanlarida, Shimoliy sharqda, 

Rossiyaning ko‘pgina tumanlarida, shu jumladan 

O‘zbekistonda ham keng tarqalgan. Asosan archalarning 

barg va shoxlarini zararlaydi. Unsimon qurtlar jinsiy 

dimorfizm xarakteriga ega. Shuningdek urg‘ochilari bilan 

erkagi bir-biridan tubdan farq qiladi. 

Urg‘ochi lichinkalarning tuzilishi yaqqol ko‘rinib turadi. 
Urg‘ochilarning tanasi bosh, ko‘krak qismi ayri emas. 

Urg‘ochilari dumaloq, oval yoki uzunchoq shaklda. Tanasining 

ustki qismi dumaloq. Tanasining terisi unsimon qobiqli. 

Urg‘ochilarni uzunligi 3 mm, oval kulrang, jigarrang, oq 
unsimon qobiq bilan qoplangan. Yuradigan oyoqlari 3 juft 

kichkina bo‘lib, kam ko‘rinadi (1-rasm.). 

 

    
1-rasm. Virgin archa shoxlarining unsimon qurtlar bilan zararlanishi 

 

Erkaklarining tanasi uzunchoq, ingichka bo‘lib, bosh, ko‘krak, 
qorin, 1 juft qanotlar va ipsimon uzun filamentdan tashkil topgan. 

Uzunligi 1-2 mm. Erkaklari yaxshi ko‘rinmaydigan kapalaklarga 

o‘xshash. Uning terisi oq qobiqli surtma bilan qoplangan. 
Erkaklarining ko‘pchilik turlari juftlashishning tugallanishdan so‘ng 

oq bo‘sh o‘simtalarga aylanadi. Bularning hayotchanligi 1-3 kun. 

Urg‘ochilarining terisi oq rangdagi qobiqli suyuqlik ajratadi. 

Qobiqlar surtmasi tuksiz bo‘lishi mumkin, ba’zilari o‘simta hosil 
qiladi. Unsimon qurtlarning hayotchanlik muddati 3 – 6 oyni tashkil 

qiladi. Ularning turiga qarab pushtdorligi 300 – 800 tagacha tuxum 

qo‘yadi. 

Qurtlarning 2 va 3 yoshlari kichik shoxlarning yorilgan 
joylarida qishlaydi. Qulay sharoit bo‘lganda ular yosh 

shoxlarga o‘tadi, keyinchalik quyosh nuridan saqlanish uchun 

pastki po‘stloqlarga o‘tadi. Yuqori sonda bo‘lganda igna 

barglarga joylashadi. Hasharotlarning ommaviy rivojlanish 
davrida igna barglar qo‘ng‘ir tusga kirib to‘kila boshlaydi, 

ularga mikroorganizmlar o‘rnashib olib qorayadi, daraxtlar 
manzaraliligini yo‘qotadi. Yozning o‘rtalarida yetuk zotlari 

paydo bo‘ladi. Urg‘ochilari urug‘langandan keyin qalin 

shoxlarga o‘tib, tuxum qobiqlarini tashkil qiladi va yozning 
oxirigacha tuxum qo‘yadi. Ular o‘rtacha 90 – 220 ta tuxum 

qo‘yadi. Kuzda ulardan qurtlar chiqib, ma’lum vaqt 

rivojlanadi va qishlovga tayyorgarlik ko‘radi. Ba’zi bir 

unsimon qurtlar qo‘ygan tuxumni o‘zining tanasida saqlaydi. 
Unsimon qurtlarning lichinkalari va urg‘ochilari 

o‘simliklarning juda ko‘p miqdorda sharbatini so‘radi hamda 

uglevodning ortiqchaligi natijasida suyuq ko‘rinishdagi 

modda ajratadi. 
Zarar keltirishi. Zararlangan o‘simliklarni unsimon 

qurtlar yetarli darajada nobud qiladi. Unsimon qurtlarning 

lichinkalari va urg‘ochilari o‘simliklarning juda ko‘p miqdorda 

sharbatini so‘radi. Uglevodning ortiqchaligi natijasida suyuq 
shaklli ko‘rinishdagi shira ajratadi. Ajratilgan shiraga tez – tez 

zamburug‘lar joylashib, ba’zi birida barg yuzasini butunlay 

qoplab oladi. O‘simlikda shu davrda fotosintez jarayoni 

yetarlicha bo‘lmaydi. O‘simlikning bioximik balansiga unsimon 

qurt chiqargan shiralar kuchli zarar keltiradi. Juda ko‘p sonda 
yig‘ilgan unsimon qurtlar o‘simlikning ildiz tizimlarida jiddiy 

zararlanishga sabab bo‘ladi. Kuzatuvlar natijasiga ko‘ra virgin 

archalarida unsimon qurtlar bilan zararlanishi bo‘yicha olib 

borilgan monitoring natijasiga ko‘ra 100 tup daraxt ko‘rilganda 
iyun oyida 50 %, iyulda 60 %, avgust oyida 75 % archa unsimon 

qurtlar bilan zararlanganligi aniqlandi. 

Unsimon qurtlarning rivojlanishi bir vaqtda 

o‘tmaganligidan tabiatda zararkunandani turli fazalarda uchratish 
mumkin. Qishlab qolgan tuxumlardan lichinkalar mart oxirida va 

aprelning birinchi dekadasida chiqadi. Ular may oyining birinchi 

yarimga borib tuxum qo‘yadi. May oyi oxirida ikkinchi avlod 

lichinkalar tuxumlardan chiqadi. Bu hol avgustda yana 

qaytariladi. Sentyabrda to‘rtinchi bo‘g‘in tuxumlarini qo‘yadi va 
ular qishlab qoladi. Oxirgi bo‘g‘in urg‘ochilari qish kirguncha 

tuxum qo‘yadi. Virgin archasida noto‘g‘ri tavsiya qilingan 

kimyoviy preparatlar yoki yuqori konsentratsiyada 

qo‘llanilgan himoya qilish vositalari o‘simliklarni nobud 
bo‘lishiga olib kelishi mumkin. 

Mamlakatimizda bir necha yillik kuzatuvlarimiz natijasiga 

ko‘ra igna bargli daraxtlar va boshqa o‘simliklarda uchragan 

ba’zi bir unsimon qurtlarning turlari to‘g‘risida ma’lumotlar (1-
jadval.) keltirilgan. 

1 - jadval 

Respublikamizning turli hududlarida uchraydigan unsimon qurt turlari, (Toshkent shahri, Toshkent, Qashqadaryo viloyatlari 

va Xorazm viloyatlari.) 

№ O‘zbekcha nomi Oilasi Lotincha nomi 

1. Archa unsimon qurti  Pseudococcidae Planococcus vovae Nas. 

2. Archa qurti Pseudococcidae Insuluspuspis juniperus sp lndgor 

3. Oqqayin unsimon qurti Pseudococcidae Phenacoccus aceris Sign. 

4. Yel unsimon qurti Pseudococcidae Phenacoccus piceae Loew. 

 

Bulardan ayniqsa archa unsimon qurt - Planococcus 

vovae Nas., turi Respublikamizdagi virgin archalariga 
jiddiy zarar keltirayotganligi, eng yomon tomoni ularning 

turli hududlarimizda ko‘p yillar davomida igna bargli 

daraxtlarni archa unsimon qurtining soni, zichligi va 

tarqalish areali yil sayin kengayib borayotganligi sababli 
monitoring qilindi. Monitoring natijasida olib borilgan 

tadqiqotlarimizda virgin archalarning zararlanishi 1-rasmda 

ko‘rsatilgan ma’lumotlarga ko‘ra oshib borayoganligi 

kuzatildi. 
Archa unsimon qurtining Respublikamiz bo‘yicha 

tarqalishiga keyingi asosiy omillardan biri, ko‘chat yetishtirib 

beruvchi xo‘jaliklardan archa unsimon qurt bilan zararlangan 
ko‘chatlarning keng miqyosda boshqa hududlarga tarqalishi 

va bu omil hali ham davom etayotganligi tadqiqotlarimzda 

o‘z isbotini topdi. Tadqiqotlarimizda archa unsimon qurtining 

Respublikamiz hududlari bo‘ylab tarqalish ko‘rsatkichlarini 
monitoring qilish maqsadida ularning eng ko‘p tarqalgan va 

o‘rtacha hamda nisbatan kam tarqalgan hududlarni xaritasini 

tuzish bo‘yicha tadqiqotlar olib borildi. Zararlangan 

hududlarning xaritasini virgin archalarning zararlanish 
darajasiga qarab alohida ranglar bilan ajratib ko‘rsatildi.  

2-rasm 

Respublikamizda archa unsimon qurti bilan zararlangan hududlar va zararlanish darajasi 

 
 - juda kam zararlangan hududlar;  - kam zararlangan hududlar;  - o‘rtacha zararlangan hududlar;  - yuqori 

darajada zararlangan hududlar 
 

Archa unsimon qurti bahor mavsumininig kelishiga 

qarab igna bargli daraxtlarda turli vaqtlarda paydo bo‘ladi. 

Toshkent va Toshkent viloyatlarida 27 fevraldan – 30 

sentyabrgacha bo‘lgan muddatda archa unsimon qurtlarini 

rivojlanish davrlarida kuzatuvlar olib borilganda, 

hasharotlarning 1-avlodning birinchi yosh lichinkalari mart 

oyining 2 dekadasidan havoning foydali haroratlari yig‘indisi 

11-12 oC keyin chiqa boshlashi aniqlandi. Ikkinchi yosh 

lichinkalari mart oyining 3 dekadasida chiqadi. Uchinchi 

yosh lichinkalari aprel oyining 1 birinchi dekadasida foydali 
haroratlar yig‘indisi 190 0C boshlab ko‘rina boshladi. Yetuk 

zoti esa aprel oyining ikkinchi dekadasidan boshlab chiqib, 

may oyi davomida rivojlanadi (1-fenokalendar.). 

Ikkinchi avlod, birinchi yosh lichinkalari may oyining ikkinchi 

dekadasidan so‘ng chiqa boshlaydi va 30 iyungacha rivojlanadi, 

ikkinchi va uchinchi yosh lichinkalar ham birinchi avlod singari 

rivojlanadi. Yetuk zotlari iyun oyining birinchi dekadasida paydo 
bo‘ladi va iyulning ikkinchi dekadasigacha rivojlanadi. Unsimon 

qurtlarning ko‘payishi uchun eng qulay sharoit FHY kunlik 25 0C 

tashkil etdi. 

1 – fenokalendar 

Toshkent viloyati sharoitida virgin archasida unsimon qurtilarning rivojlanish fenokalendari (2025 y.) 

 
 

Uchinchi avlodning birinchi yosh lichinkalari 15 iyuldan 

paydo bo‘lib, 10 avgustgacha rivojlanadi. Ikkinchi yosh 

lichinkalari esa iyul oyining birinchi dekadasining o‘rtalaridan 
paydo bo‘lib, iyul oyining uchinchi dekadasining oxirigacha 

rivojlanadi. Uchinchi avlod uchinchi yosh lichinkalari 15 iyuldan 

20 avgustgacha rivojlanadi. Uchinchi yoshning urg‘ochi zotlari 

20 iyuldan 30 avgustgacha rivojlanib, to‘rtinchi avlod uchun 

tuxum qo‘yishni boshlaydi. To‘rtinchi va beshinchi avlod 

lichinkalari kuz faslining kelishiga, ob - havoning issiq - 
sovuqligiga qarab rivojlanib, qishlash uchun tayyorgarlik ko‘ra 

boshlaydi. 

VIRGIN ARCHALARIDA ENTOMOFAGLARNING MONITORINGI 
 

Annotatsiya. Ushbu maqolada virgin archalarda entomofaglar majmuasini, ularning tur tarkibi, rivojlanish va 

oziqlanish xususiyatlarini, zararkunandalar bilan o‘zaro munosabatlarini, bog‘liqliklarini o‘rganish va tahlil qilish 
mobaynida samarali, atrof-muhitga bezarar himoya tizimini ishlab chiqish hamda entomofaglarni uchrash 

darajalari va monitoring natijalari bo‘yicha ilmiy tadqiqotlar keltirilgan.  

Kalit so‘zlar. Virgin archa, entomofag, tarqalish, zarar, monitoring. 

 
Aннотация. В данной статье представлены научные исследования, посвящённые изучению комплекса 

энтомофагов, обитающих на виргинском можжевельнике, их видового состава, особенностей развития и питания, 

взаимосвязей с вредителями, а также разработке эффективной и экологически безопасной системы защиты. 

Кроме того, приведены данные по степени встречаемости энтомофагов и результатам мониторинга. 
Ключевые слова. Виргинский можжевельник, энтомофаг, распространение, вред, мониторинг. 

 

Abstract. This article presents scientific research on the complex of entomophages associated with virgin junipers, 

including their species composition, developmental and feeding characteristics, interactions with pests, and the development 
of an effective, environmentally friendly protection system. The article also provides data on the occurrence rates of 

entomophages and the results of monitoring. 

Key words. Virgin juniper, entomophage, distribution, damage, monitoring. 

 
Daraxt va butalar havodagi karbonat angidridni o‘ziga 

yutadi va havoni kislorod bilan boyitadi. Lekin, atmosferada 

karbonat angidridning aksariyat qismi tarqalib ketadi va ko‘p 

bo‘lmagan qismigina yashil ekinzorlar tomonidan o‘zlashtiriladi. 
Daraxt va buta turlarining gaz-havo almashinuvidagi roli bir xil 

emas. Agar oddiy archa daraxtining havoni tozalash samarasini 

100% deb olsak, unda qarag‘ay 164%, yirik bargli jo‘kada 

254%, emanda 450%, berlin teragida 691% tashkil qiladi. Yoz 
mavsumida daraxt va butalar barglaridagi changni tez-tez yuvib 

turish zarur, aks holda ekinzorlar asta sekin nobud bo‘lishi 

mumkin. Daraxt va butalarning yuqorida keltirilgan 

dolzarbligidan kelib chiqib ularni zararkunanda va kasalliklardan 
asrash muhim ahamiyat kasb etadi.  

Tadqiqotlarimiz zararli hasharotlarni o‘rganish 

mobaynida ularning tabiatdagi miqdorini kamaytirishda 

muhim bo‘lgan entomofaglarni ham o‘rganish maqsadga 

muvofiqdir. Zero entomofaglar va kasallik tug‘diruvchi 
mikroorganizmlarning tabiiy sharoitda zararkunandalar 

sonini nazorat qilishdagi ahamiyati beqiyosdir. Ular o‘z 

imkoniyatlari va faollik darajasiga qarab, 

zararkunandalarning miqdorini tabiiy kamaytirishda muhim 
o‘rin tutadi. Entomofaglarning tabiiy populyatsiyalarini 

zararkunandalar miqdorini kamaytirishdagi rolini hisobga 

olish uyg‘unlashgan himoya qilishning muhim shartlaridan 

biri hisoblanadi.  

Shuning uchun virgin archalarda entomofaglar 

majmuasini, ularning tur tarkibi, rivojlanish va oziqlanish 

xususiyatlarini, zararkunandalar bilan o‘zaro munosabatlarini, 

bog‘liqliklarini o‘rganish va tahlil qilish mobaynida samarali, 
atrof-muhitga bezarar himoya tizimini ishlab chiqishga asos 

bo‘lib xizmat qiladi. Diagrammadan shuni aytish mumkinki 

yirtqich entomofaglar ichida xonqizi qo‘ng‘izlari barcha tabiiy 

kushandalarga nisbatan uchrash darajasi 46,6% ni tashkil etib 
dominant tur ekanligi bilan ajralib turdi. 

Tadqiqotlar davomida tabiiy entomofaglarning igna bargli 

daraxtlar biotsenozida uchrashi turlicha bo‘lishi aniqlandi. 

Yirtqich entomofaglardan asosan xonqizi qo‘ng‘izlari, sirfid 
pashshalari, oltinko‘zlar, telenomus tuxumxo‘rlari yoppasiga 

uchragan bo‘lsa (Gonoserus juniperi) qandalalar, vizildoq va 

koksinellidlardan (Coleoptera turkumi, Coccinellidae oilasi), 

kreptolemus Cryptolameus montouzieri Muls xilokorus – 
Chilocoris renipustulatus va ikki nuqtali xilokorus – Ch. 

bipustulatus samarali turlari (A.cellat va A. alonis) va gallitsa 

pashshalari (Para tetranychus unungius) hamda o‘rgimchaklar 

kam sonda uchradi. 

Yirtqich entomofaglar ichida xonqizi qo‘ng‘izlari barcha 

tabiiy kushandalarga nisbatan dominant tur bo‘lishiga sabab 

so‘ruvchi zararkunandalarni xush ko‘rib oziqlanishga 

moslashganligidir. Qolgan tur tabiiy kushandalar 
zararkunandalarni ikkilamchi kushandalari hisoblanadi. Xonqizi, 

oltinko‘zlar, sirfid pashshalari, telenomus (Telenomus 

vericillatus) tuxumxo‘rlari va yirtqich, boshqa igna bargli 

daraxtlarda zarar keltiruvchi so‘ruvchi zararkunandalar sonini 
kamaytirishda alohida ahamiyatga ega. Shuning uchun igna 

bargli daraxtlarda entomofaglar majmuasini, ularning tur 

tarkibini, rivojlanish va oziqlanish xususiyatlarini, 

zararkunandalar bilan o‘zaro munosabatlarini, bog‘liqliklarini 
o‘rganish va tahlil qilish samarali, atrof-muhitga bezarar himoya 

tizimini ishlab chiqishga asos bo‘ladi. 

Yuqoridagilardan kelib chiqib virgin archalariga so‘ruvchi 

zararkunandalar entomofaglari tur tarkibi va ahamiyatini ham 

yo‘nalishli kuzatuvlar mobaynida aniqlandi. Virgin archalariga 

zarar keltiruvchi shira va unsimon qurtlarning 17 ta turga 

mansub entomofaglari aniqlandi: Coleoptera turkumi 

Coccinellidae oilasiga mansub 7 nuqtali Coccinella 
septempunctata, 2 nuqtali Agalia bipunctata., 14 nuqtali prorila 

qo‘ng‘izi Propylaca quatuordecimpunctata, o‘zgaruvchan 

xonqizi Adonia variegate turlari, Diptera turkumi Syrphidae 

oilasiga mansub entomofaglar 13,3% tashkil etib quyidagi turlar 
uchradi: Syrphus corollae, yarim oysimon sirfid Sphaerophoria 

rueppelli, Scaeva pyrastri, Paragus tibialis. oddiy parogus, 

afidiliza gallitsasi Aphidoletes aphidimysa Rond. Turlari, 

Neuroptera turkumi Chrysopidae oilasiga mansub tabiiy 
kushandalarning uchrashi 20% tashkil etadi va quyidagi turlar 

uchradi: oddiy oltinko‘z Chrysopa carnea, 7 nuqtali oltinko‘z 

Chrysopa septempunctata, shubhali oltinko‘z Chrysopa dubitans 

turlari, Heteroptera turkumi Nabidae oilasiga mansub qandalalar 
uchrashi 20% ni tashkil etib quyidagi: kulrang ovchi nabis Nabis 

ferus, Anthocoridae oilasiga mansub qora orius Orius niger 

turlar uchradi.  

Tadqiqotlar davomida tabiiy entomofaglarning virgin 

archalar biotsenozida uchrashi turlicha bo‘lishi va yirtqich 

entomofaglardan asosan xonqizi qo‘ng‘izlari, sirfid pashshalari, 

oltinko‘zlar va yirtqich tripslar ko‘p sonda uchragan bo‘lsa, 

qandalalar, stafilin qo‘ng‘izlari, faziya kam sonda uchradi. 
Yirtqich entomofaglar ichida xonqizi qo‘ng‘izlari barcha tabiiy 

kushandalarga nisbatan dominant tur hisoblandi. Xonqizi, 

oltinko‘zlar, sirfid pashshalari virgin archalarining so‘ruvchi 

zararkunandalar sonini kamaytirishda alohida ahamiyatga ega.  
Xulosa qilib aytganda, yuqorida nomi keltirilgan 

entomofaglarni so‘ruvchi zararkunandalar sonini 

kamaytirishdagi ahamiyatiga qarab 2 guruhga: 1 guruh-shiralar 

yetakchi ozuqasi bo‘lgan entomofaglar (xonqizi qo‘ng‘izlari, 
sirfid pashshalari va oltinko‘zlar); 2 guruh-shiralarni kamroq 

nobud qiluvchi entomofaglar (parazit afiditlar, gallitsa 

pashshalari, qandalalar, vizildoq qo‘ng‘izlar va yirtqich 

o‘rgimchaklar) ga bo‘lib o‘rganildi. 

